
ԵՐԱԺՇՏԱԿԱՆ ԵՎ ԱՐՎԵՍՏԻ ԴՊՐՈՑՆԵՐՈՒՄ ՆԵՐԱՌԱԿԱՆՈՒԹՅԱՆ ԱՊԱՀՈՎՄԱՆՆ ՈՒՂՂՎԱԾ ԴԱՍԸՆԹԱՑՆԵՐԻ ԿԱԶՄԱԿԵՐՊՄԱՆ
ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ

   Ղեկավարվելով «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի                20-րդ ենթակետով՝  երաժշտական և արվեստի դպրոցներում ներառականության ապահովմանն ուղղված դասընթացների կազմակերպման նպատակով՝

Հ Ր Ա Մ Ա Յ ՈՒ Մ   Ե Մ


    1. Հաստատել երաժշտական և արվեստի դպրոցներում ներառականության ապահովմանն ուղղված դասընթացների կազմակերպման ծրագիրը` համաձայն հավելվածի:   
      2. «Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2 աղյուսակի «1198. Մշակութային և գեղագիտական դաստիարակության ծրագրի» «11001. Երաժշտական և արվեստի դպրոցներում ուսումնամեթոդական աշխատանքներ» միջոցառման համար Հայաստանի Հանրապետության կրթության, գիտության, մշակույթի և սպորտի նախարարությանը նախատեսված գումարներից հատկացնել 9694,3 (ինը միլիոն վեց հարյուր իննսունչորս հազար երեք հարյուր) հազար դրամ` երաժշտական և արվեստի դպրոցներում ներառականության ապահովմանն ուղղված դասընթացների կազմակերպման ծախսերն ապահովելու համար: 
   3. Նախարարության ֆինանսաբյուջետային վարչության պետին՝ 
 սույն հրամանն ուժի մեջ մտնելուց հետո 15-օրյա ժամկետում նախապատրաստել և Հայաստանի Հանրապետության կրթության, գիտության, մշակույթի և սպորտի նախարարության (այսուհետ` նախարարություն) գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Երեխաների հատուկ ստեղծագործական կենտրոն» պետական ոչ առևտրային  կազմակերպությանը հատկացնելու մասին պայմանագիր (այսուհետ` պայմանագիր): 
    4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
     5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ Ա. Խզմալյանին:       
                                                                                
	  		                                                                  ՎԱՀՐԱՄ ԴՈՒՄԱՆՅԱՆ







	












Հավելված
 ՀՀ կրթության, գիտության,
 մշակույթի և սպորտի նախարարի
«    » «    » 2022 թ.
N       -Ա/2  հրամանի 
Ծ Ր Ա Գ Ի Ր
Երաժշտական և արվեստի դպրոցներում ներառականության ապահովմանն ուղղված դասընթացների կազմակերպման
	1
	Կազմակերպության անվանում
	«Երեխաների հատուկ ստեղծագործական կենտրոն» ՊՈԱԿ

	2
	Կազմակերպության գտնվելու վայր
	Ք. Երևան, Իսահակյան 28

	3
	Ծրագրի անվանում
	«Երաժշտական և արվեստի դպրոցներում ներառականության ապահովմանն ուղղված դասընթացներ» ծրագիր

	3.1
	Բովանդակություն 
	Երեխաների պատկերացումները մարդկանց, կյանքի, իրավունքների, պատասխանատվության և հանդուրժողականության մասին ձևավորվում են դպրոցական տարիներին: Դպրոցում երեխայի տեղը՝ կյանքում նրա տեղի առաջին ցուցիչն է: 2005 թվականին «Կրթության առանձնահատուկ պայմանների կարիք ունեցող անձանց կրթության մասին» օրենքի ընդունումով սահմանվեց «ներառական կրթություն» հասկացողությունը: Համաձայն նշված օրենքի` «Ներառական կրթություն` կրթության առանձնահատուկ պայմանների կարիք ունեցող անձանց կրթության համար առանձնահատուկ պայմանների ապահովման միջոցով նրանց համատեղ ուսուցումն է կրթական հաստատություններում, նման պայմանների կարիք չունեցող անձանց հետ»: 
  Տարեց տարի ավելանում են հաշմանդամ երեխաները, որոնք ցանկություն ունեն ուսուցում ստանալ գեղարվեստական կրթություն իրականացնող ուսումնական հաստատություններում: Սակայն ոչ բոլոր ուսուցիչներն են պատրաստ լիարժեք աշխատել նրանց հետ, քանի որ չունեն նման երեխաների հետ աշխատելու համապատասխան գիտելիքներ և հմտություններ:
  Ծրագիրը կոչված է լրացնելու այդ բացը: Ծրագրում կընդգրկվեն ներառական ոլորտում առաջատար մասնագետներ, որոնց միջոցով տարվա ընթացում կիրականացվի դասընթացներ: Ծրագրի մասնակիցներին ընթերցման նպատակով կտրամադրվի նաև Շերոն. Մ. Դրեյփերի «Աղմկոտ լռություն»  (թարգմանությունը՝ Արմենուհի Ավագյանի) գիրքը: «Աղմկոտ լռությունն» «Նյու Յորք Թայմսի» բեսթսելլերների շարքում է, արժանացել է «Բենք սթրիթ» կրթության քոլեջի «Ջոսեթթե Ֆրանկի» անվան մրցանակին, «Սան Ֆրանցիսկո» պարբերականի կողմից հռչակվել է որպես տարվա լավագույն գիրք։ Գիրքը պատմում է տասնամյա մի աղջնակի մասին, ով քայլել և խոսել չի կարողանում, բայց ունի կամք, ստեղծագործական միտք,  վճռականություն, սրամիտ է։ Անվասայլակների համար չնախատեսված շենքերը, իրեն ծաղրող դասընկերները և այլ փորձությունները գրքի հերոսուհուն դարձնում են կամային և ուժեղ։
«Երաժշտական և արվեստի դպրոցներում ներառականության ապահվանն ուղղված դասընթացներ» ծրագիրը իրականացվում է առաջին անգամ: Ծրագիրը կիրականացվի ք. Երևանում:


	3.2
	Նպատակ 
	Կրթության առանձնահատուկ պայմանների կարիք ունեցող երեխաները չմեկուսացվեն ընդհանուր կրթական համակարգից և չզրկվեն գեղարվեստական կրթություն ստանալու իրավունքից: Կրթության առանձնահատուկ պայմանների կարիք ունեցող անձանց համար մատչելի լինի ներառական, որակյալ կրթությունը ուսումնական հաստատության  այլ սովորողների հետ հավասար հիմունքներով: Կապահովվեն անհատական աջակցությանն ուղղված արդյունավետ միջոցներ այնպիսի միջավայրերում, որոնք ամբողջությամբ ներգրավելու նպատակն իրականացնելուն զուգահեռ նաև առավելագույնս կնպաստեն նրանց ուսումնական ու սոցիալական զարգացմանը:

	3.3
	Անցկացման ժամկետ
	2022 թ. հունվար-մայիս
2022 թ. սեպտեմբեր –նոյեմբեր

	3.4
	Անցկացման վայր
	ք. Երևան

	3.5
	Ակնկալվող արդյունքներ
	- Ծրագրում մասնակցած մանկավարժների մոտ ներառական դասավանդման հմտությունների զարգացման ապահովում
- Գեղարվեստական կրթություն իրականացնող ուսումնական
հաստատություններում կրթության և զարգացման առանձնահատուկ պայմանների կարիք ունեցող երեխաների ընդգրկվածության ավելացում
- Հաշմանդամություն ունեցող երեխաների նկատմամբ կարծրատիպերի վերացում, կրթության իրավունքի ապահովում հավասար պայմաններում

	3.6
	Ոչ ֆինանսական ցուցանիշներ
	26 ուսումնական հաստատություն
Շուրջ 500 մասնակից (մանկավարժ)
Գործնական պարապմունքներ՝ 
4 մասնագետ, յուրաքանչյուրը 32 ժամ
Տեսական պարապմունքներ՝
12 մասնագետ՝ յուրաքանչյուրը 56 ժամ

